
Punkt .: Saqqaa

Ilaasortat:

Poul Petersen (D) Siulittaasoq

Naya Sophia Pedersen Lyberth (IA) Siulittaasup tullia
Charlotte Ludvigsen (IA)

Laura Taunajik Uitsatikitseq (S)

Dines Mikaelsen (S)

Beslutning
Ataatsimeeqataasut:

Poul Petersen (IA)

Naya Sophia Pedersen Lyberth (IA)
Dines Mikaelsen (S)
Attaveqaatitigut peqataasut:
Charlotte Ludvigsen (IA)

Laura Taunajik Uitsatikitseq (S)



Punkt .: Oqaluuserisassat akuerineqarneri

Beslutning

Ogaluuserisassat akuersissutigineqarput.



Punkt .: Nalunaarutit

n

Beslutning
Pisortaniit nalunaarutit:
Lone Nukaaraq Moller:

¢ Sapaatip akunnerata tulluani ulluunerani neqerooruteqarfimmi fagchefi nutaaq aallartissaaq. Fagchefi nutaaq
siusinnerusukkut MISI-mi aqutsisutut atorfeqarpoq, perorsaasutut ilinniarsimasuuvoq nangillugulu
ilinniagaqaqqissimalluni. Taamaalilluni fagchefitut atorfiit tamarmik inuttaqaqgqilerput.

Frederik Lundblad:

¢ Ingerlatsivimmit suliani tunngasuni kisitsisit pingaarnerusut ataatsimiititap tulliani ataatsimiinnerani 2024-mut
tamarmut tunngasunik eqqgartuinermi qaqinneqgassapput.

e Kommunimi ulloq unnuarlu paaqqinniffimmik pilersitsinissamut misissuinissaq aallartinneqarpoq.

¢ Siunnersorteqarluni aaqqgissuussap aallartinneqarnissaanut suliaqarnissaq aallartinneqgarpoq.

e Meeqqanut Ilaqutariinnullu politikki naapertorlugu immikkoortumut pilersaarusiortogqassaaq,
naatsorsuutigineqarporlu ukiup ingerlanerani naammassineqassasoq.

¢ Ingerlatsivimmit aqutsisut tamarmik sapaatip akunnera kingullermi aaqqiissutissanik ataatsimut pilersitsineq
pillugu (suleriaatsinut pitsanngorsaaneq) pikkorissarnermut peqataapput.



Punkt 1: Ineriartortitsinermut, Peqqissutsimik siuarsaanermut
Pitsaaliuinermullu Immikkoortortagarfimmi 2024-mut ukiumoortumik
nalunaarusiaq

Beslutning
Ilisimatitsissut tusaatissatut tiguneqarpogq.
Bilag

2024-mi sammisimasanut takussutissiaq - Peqqissutsimut pitsaaliuinermullu siunnersortit

Ineriartortitsinermut, Peqqgissutsimik siuarsaanermut Pitsaaliuinermullu
Immikkoortortagarfimmi 2024-mut ukiumoortumik nalunaarusiaq

llisimatitsissut
Suliap ilisarnaataa: EMN-2024-03800
Meeqqanut Atuarfeqarnermullu Ingerlatsivik — pisortaq Lone Nukaaraq Mgller / LNM

Inassuteqaat
Meeqqanut Atuarfeqarnermullu Ingerlatsivimmit Meeqgganut, llaqutariinnut Atuarfeqarnermulliu
Ataatsimiititamut inassuteqaatigineqarpoq:

1. ilisimatitsissut tusaatissatut tiguneqassasoq

Suliassamik sagqummiussaq

Ineriartortitsinermut, Peqqgissutsimut siuarsaanermut Pitsaaliuinermullu Immikkoortortagarfimmi
Peqgqginnermik pitsaaliuinermullu siunnersorteqarput pingasunik, taakku angalasartutut Meeqganut
Atuarfegarnermullu Ingerlatsivimmi, immikkoortortat kommunimi illogarfinni nunagarfinnilu
tamaniittut suleqatigisarpaat. Siunnersortit saniatigut immikkoortortagarfimmut attuumassutilimmik
aqutsisogarpoq, taannalu Ineriartortitsinermut pisortaq peqatigalugu, meeqgganut inuusuttunullu
peqgissutsip siuarsarnissaanut pinaveersaartitsinermullu akisussaasuuvoq. Peqqinnermik
siuarsaanermut pitsaaliuinermullu periusissiami suliassaqarfiit sisamat ukkataralugit
suliagartoqarpoq: Isummakkut peqqgissuuneq, kinguaassiutitigut peqgissuuneq, timikkut
peqgissuuneq aamma aanngajaarniutinik pitsaaliuineq.

2024-imi pimmatiginninneq pinaveersaartinnissaa immikkut eqqumaffiginegarnikuuvoq. Ukioq
manna atuarfiit pingasut pimmatiginninneq akiorniarlugu periusissiorniarlutik suleqatigineqgarput,
tamannalu Peqqinnermik siuarsaanermut pitsaaliuinermullu periusissami anguniagassatut ilaalluni.
Taassuma saniatigut suli kinguaassiutikkut peqgissuseq pillugu ulluunerani neqgeroorutini,
sunngiffimmi ornittakkani, atuarfegarfinnilu sulissutigineqarpoq. Ukiog manna nutaamik
aallartitsisogarpoq, aanngajaarniutinik pinaveersaartitsineq pillugu 9. klassini 10. klassinilu
atuartunut atuartitsinermik ingerlatsineq, aammalu isummakkut peqqissuuneq pillugu
saqqummiussassamik pilersitsisoqarluni.

2024-imi Peqqinnermik pitsaaliuinermillu siunnersortit suliamut atatillugu angalasimapput
Paamiunut, Ittoggortoormiinut, Kuummiinut, Kulusummut Tasiilamullu, taakkunani sulisunut
angajoqqaanullu ulluunerani negeroorutini, sunngiffimmi ornittakkani, klubini atuarfinnilu
saqqummiinerit workshoppertitsinerillu ingerlassimavaat. Taassuma saniatigut Qeqertarsuatsiaani
ulluunerani neqeroorutini sulisunut ataasiarluni Teams-kut saqgqummiisoqgarpoq. Nuummi
immikkoortortaqarfiit amerlanersaanni sulegatigiinneq aamma ingerlalluarpoq. (llanngussaq 1-
imiittoq takuuk).

Immikkoortortamittaaq Timersogatigiit Kattuffiannik suleqateqarnermut isumagatigiissummi
suliniutit, GAME Playmakerprogramimik pilersitsinermut, meeqqerivinni, sunngiffimmi ornittakkani
atuarfinnilu timimik aalatitsinermullu tunngasut sulissutigineqarput. Soorluttaag 2024-mi imminut
toquttarnermik pitsaaliuinermut kommunimi atorfilinnut piginnaanngorsaanissaq
pilersaarutaasimasoq ukkannegarsimasorlu 2024-mut missingersuutinut isumagatigiissummi
tassunga aningaasanik immikkoortitsineq naapertorlugu.

Aningaasatigut suliatigullu Ingerlatsiviup naliliinera

Suleqatigiinnik angalasartogarneq Peqqginnermik pitsaaliuinermillu siunnersortinik pingasunik
inuttagartoq nalilerneqarpoq, Paamiunut, Tasiilamut Ittoggortoormiinullu angalasarneq ukiumut

ataaseriarluni marloriarluniluunniit pisassasoq, kiisalu nunaqarfiit ukiut pingasukkaarlugit
tikinneqartassasut.

Suliffeqarfimmut Kiffartuussivimmit aningaasatigut naliliineq
Pisariaganngilaq.

Inatsisitigut tunngavissaq allakkallu tunngaviusumik uppernarsaatillit

o Kommuneqarfik Sermersuumi kommunalbestyrelsimi 2023-imit - 2025-mut Inuit Ataqgatigiit
aamma Demokraatit suleqatigiinnissamik isumagqatigiissutaat

o Meeqqganik inuusuttunillu suliassagarfimmi Peqqginnermik Siuarsaanermut
Pitsaaliuinermullu Periusissiaq 2023-2030

o Kommuneqarfik Sermersuup aamma Timersoqatigiit Kattuffiata akornanni
suleqatigiinnissamik isumaqatigiissut 2023-2027

o Inuuneritta Ill

llanngussaq
1. 2024-mi sammisimasanut takussutissiaq - Peqqgissutsimut pitsaaliuinermullu siunnersortit

Meeqqanut, llaqutariinnut Atuarfegarnermullu Ataatsimiititag, 30.01.25



Punkt 2: Nuummi pinnguartarfinnik piginnittuuneq isumannaallisaanerlu

Beslutning
Ilisimatitsissut tusaatissatut tiguneqarpoq.
Bilag

Ogqaluuserisassaq - Pinnguartarfiit pillugit piginnittussaanermut isumannaallisaaneq Nuummi

Nuummi pinnguartarfinnik piginnittuuneq isumannaallisaaneriu
Nuummi Najukkami Ataatsimiititaliamit ilisimatitsissut

llisimatitsissut
Suliap ilisarnaataa: EMN-2024-04551
Pisortagatigiit Allatseqarfiat — kommunaldirektgri Ole Jakobsen / OJAK

Inassuteqaat
Pisortagatigiit allatseqarfiannit Meeqqanut, llaqutariinnut Atuarfeqarnermullu Ataatsimiititamut
inassuteqaatigineqarpoq:

1. ilisimatitsissut tusaatissatut tiguneqassasoq

Suliassamik saqgqummiussaq

Nuummi Najukkami ataatsimiititaliamit Nuummi pinnguartarfinni piginnittuunermut tunngasut
ersernerlunneri amigartumillu isumannaallisaaneq ernummatiginegarpoq. Pinnguartarfinni
aserfallatsaaliinissamut akisussaasunik ersarissogannginnera illogarfimmi tamat ornissinnaasaanni
meeqqat isumannaatsumik toqqissisimanartumillu pinnguarsinnaanerannik aarlerititsivoq.

Taamaattumik Najukkami Ataatsimiititaliap ilisimatitsissutitut lllogarfimmik Ineriartortitsinermut
Sanaartornermullu Ataatsimiititamut inassuteqaatigaa, Nuummi pinnguartarfiit tamaasa pillugit
uppernarsaatinik nalunaarsuinernillu suliagartoqassasoq, piginnittuunegq aammalu
aserfallatsaaliineq erseqgissumik paasisaqarfigiumallugu makkua ukkataralugit:

- Ulluunerani meeqgeriveqarfiusimasuni pinnguartarfiit

- Maannakkut ulluunerani meeqgeriviusuni pinnguartarfiit

- Nuummi illogarfiit ilaanni sumiiffinni pinnguartarfiit

Taamatut suliagarnissami siunertaavoq, pinnguartarfiit aserfallatsaalinegarnissaannik
qulakkeerinissaq akisussaaffeqarnissarlu, aammalu siunissami erseqqissaaffiginiarlugu,
ulluunerani meeqqerivinnik matusisogassagaluarpat.

Aningaasatigut suliatigullu Ingerlatsiviup naliliinera
Pisariaganngilaq.

Missingersuusiornermut Naatsorsuusiornermullu Immikkoortortamit aningaasatigut
naliliineq
Missingersuusiornermut Naatsorsuusiornermullu immikkoortogarfik oqaaseqaatissaganngilaq.
Inatsisitigut tunngavissaq allakkallu tunngaviusumik uppernarsaatillit

o Kommuneqarfik Sermersuumi Najukkami Ataatsimiititalianut ileqgoreqqusat

o Kommunegarfik Sermersuumi Najukkani Ataatsimiititaliat suleriaasiat

llanngussaq
1. Oqaluuserineqartussaq: Nuummi pinnguartarfinnik piginnittuuneq isumannaallisaanerlu

Punkt 3: Kommuneqarfik Sermersuup nunaqarfiini meeqqerivinni Ipad-
eqalernissaq pillugu siunnersuut

Beslutning

Suliaq ogaluuserineqarpoq.



Kommunegarfik Sermersuup nunagarfiini meeqqgerivinni lpad-

eqalernissaq pillugu siunnersuut
Kommunalbestyrelsimut ilaasortap Laura Taungjik Uitsatikitsip (S) siunnersuutaa

Oqaluuserisassaq
SagsID.: EMN-2024-02062
Pisortaqgatigiit Allatseqarfiat — kommunaldirektgri Ole Jakobsen / OJAK

Inassuteqaat
Pisortagatigiit allatseqarfiannit Meeqqanut, llaqutariinnut Atuarfeqarnermullu Ataatsimiititamut
inassuteqaatigineqarpoq:

1. siunnersuut ataatsimiititami ogaluuserinegassasoq

Suliassamik saqqummiussineq

Kommunalbestyrelsimi ilaasortaq Laura Taunjjik Uitsatikitseq (S) ullog 25. oktobari 2024
Kommunalbestyrelsip aalajangiiffigisassaatut siunnersuummik nassiussivoq. Laura Taunajik
Uitsatikitseq Kommuneqarfik Sermersuup nunagarfiini iPad-eqalernissaq pillugu siunnersuut
Kommunalbestyrelsimit ogaluuserineqassasoq kissaateqarpoq

Tunngavilersuut:

(Nutsernegarnera: Kommuneqarfik Sermersooq)

” Kommuneqarfik Sermersooq nunaqarfiini meeqqeriveqarnermi meeqqat ilikkarsarnikkut
siuarsarnissaat eqqarsaatigalugit ipad atuarnissamut sungiusaatitut atorsinnaalluarpoq.
Graphogame app atuarsinnaalernissamut nipisiuinermi atorsinnaanissaa meeqqerivimmiittunut
piukkunnartorujussuuvoq. Taamaasilluni atualernissamut piareersarneq meeqqat meeqqerivimmiit
sungiusalissavaat.

Siunnersuut:

"Aappaagumiit atuutilersumik nunaqarfinni illoqarfinnilu pisariaqartitsisuni meeqqeriviusuni
meeqqat atualersussat iPad-mik peqalersinnaalissasut. llutigitigalugu meeqqerivinni wifi-mik
attaveqalernissamut periarfissap aamma ammarneqarnissaa pingaaruteqarpoq. Taamaaliornikkut
sulisut suliffeqarfittulli allatuulli periarfissaqalissapput.”

Siunnersuutip aningaasalerneqgarnissaanik siunnersuutegartoq erseqqissaassuteqanngilag.

Suliag Kommunalbestyrelsimi novembarip ulluisa 19-ianni 2024-mi suliarineqarpoq, siunnersuullu
itigartillugu, taamaattorli oqaluuserineqaqginnissaa siunertaralugu Meeqqganut, llaqutariinnut
Atuarfeqarnermullu Ataatsimiititamut ingerlateqqillugu.

Ingerlatsivimmit aningaasatigut sulisoqarnikkullu naliliinerit

"Meeqqat meeqqerivimmiittut Ipadseqartinneqarnissaat ingerlatsivimmiit
innersuussutigineqarusunngilaq, ineriartortinneqarnissaat tassani qitiutinneqartussaammat,
tassunga ilaallutik avatit atorlugit pinnguarneq, tunngaviusumik piginnaasat, oqalunneq
oqaasinngortitsisinnaanerlu kiisalu allanik peqqinnartumik attaveqarsinnaaneq. Meeqqat
atuarfimmut naleqqussarnissaat aallaaviginissaannut taarsiullugu atuarfiit meeqqanik
assigiinngitsunik piginnaasalinnik tigusinissamut piareersimanissaannik tunngaveqartumik
ingerlatsivimmi sulineq ingerlasarpoq.

Meeqqat takkuttarnerinik nalunaarsuinermut kiisalu nutaaliorsinnaassuseqarnissamut

isumassarsiornissamut ilikkartitsiniarnermullu meeqqanut sammisaqartitsinermi siuarsaatitut IPadit
meeqqerivinni ataatsimoorluni suliaqartarfinni ilaatinneqarsinnaakuttoorput.

Meeqganut, llaqutariinnut Atuarfeqarnermullu Ataatsimiititaq, 30.:01.25:

Tamanna tunngavigalugu meeqqat atualernissaq sioqqullugu Ipadsitaartinneqarnissaat
innersuussutiginanngilaq, sulisulli Ipadsimik atuinissamut ilinniartinneqassallutik, perorsaanermi
sammisassatigullu siuarsaanermut pilersaarusiornermut ingerlatsinissamullu atuinissaat pillugu.
Taamaaliortoqarnissaanut kommunimi meeqqerivinni angerlarsimaffimmilu paaqqinniffinni tamani
internetimut attavik pitsaasoq pisariaqarpoq. Sumiiffiit internetimut attaveqanngitsut
attavilersorneqarnissaat ingerlatsivimmiit sulissutigineqarpoq.”

Missingersuusiornermut Naatsorsuusiornermullu Immikkoortortamit aningaasatigut
naliliineq
Pisariaganngilaq.

Inatsisitigut tunngavissagq allakkallu tunngaviusumik uppernarsaatillit

o Kommunit agunnegarnerat pillugu Inatsisartut inatsisaat nr. 29, 17. november 2017-
imeersoq:
§ 13. Kommunalbestyrelsimi ilaasortap kialuunniit kommunip susassaqarfii pillugit apeqquitit
suulluunniit kommunalbestyrelsimut sagqqummiussinnaavai aammalu tamakku pillugit
aalajangiinissanut siunnersuutinik sagqummiussisinnaalluni. Ataatsimiititaliat borgmesterilu
paasissutissanik taassuma piumasaanik, kommunalbestyrelsillu aalajangernissaanut
inatsisitigut aalajangersakkat gaqugukkulluunniit malinneqartussaatitaasut pillugit
kommunalbestyrelsimut nalunaaruteqassapput.

o Kommunalbestyrelsip suleriaasissaatut aalajangersagaq §3:
Kommunalbestyrelsimut ilaasortaq kinaluunniit kommunip susassaqarfii pillugit
kommunalbestyrelsimut suliassanngortitsisinnaavoq (aqutsineq pillugu inatsimmi § 13
naapertorlugu). Ogaluuserisassanngortitsineq § 4 naapertorlugu pisassaaq. Suliaq
ogaluuserisassanngortinneqgarpat, § 8 naapertorlugu suliap suliareqginnissaa pillugu
Kommunalbestyrelse ataatsimiinnermi aalajangiissaag. Tamanna aamma suliaq
aalajangiiffigisassatut siunnersuutaagaangat atuutissaagq.

Siusinnerusukkut aalajangerneq

Kommunalbestyrelse, 19.11.24:

Siunnersuut taama isikkoqartillugu amerlanerussuteqartunit (IA, D aamma N) itigartinnegarpoq,
taamaattorli Meeqqanut, ilaqutariinnut Atuarfegarnermullu Ataatsimiititamut
eqqartugassanngorlugu ingerlateqginnegarluni, kingusinnerpaamik 2025-mi marsimut Killilerlugu.

Siunnersuutigineqartoq ikinnerussuteqartunit (S) akuersissutiginegarpoq.

llanngussat
Soganngilaq.

Meeqganut, llaqutariinnut Atuarfeqarnermullu Ataatsimiititaq, 30.:01.25:

Punkt 4: Lukket



Punkt .: Tamalaat



Punkt .: Imaqarniliap akuerineqarnera

Beslutning

Imaqarniliaq Akuersissutigineqarpoq.

